
AN COIMISIÚN 
EORPACH  

An Bhruiséil, 18.10.2019 

COM(2019) 880 final 

2019/0240 (NLE) 

 

Togra le haghaidh 

CINNEADH ÓN gCOMHAIRLE 

lena leasaítear Cinneadh (AE) 2019/274 maidir le síniú, thar ceann an Aontais Eorpaigh 

agus an Chomhphobail Eorpaigh do Fhuinneamh Adamhach, an Chomhaontaithe 

maidir le Ríocht Aontaithe na Breataine Móire agus Thuaisceart Éireann a bheith ag 

tarraingt siar as an Aontas Eorpach agus as an gComhphobal Eorpach do Fhuinneamh 

Adamhach 

(Téacs atá ábhartha maidir le LEE) 

 



GA 1  GA 

MEABHRÁN MÍNIÚCHÁIN 

An 29 Márta 2017, thug an Ríocht Aontaithe fógra don Chomhairle Eorpach de bhun 

Airteagal 50 den Chonradh ar an Aontas Eorpach (CAE) go raibh rún aici tarraingt siar as an 

Aontas Eorpach agus as an gComhphobal Eorpach do Fhuinneamh Adamhach. I gcomhréir 

leis an bhforáil sin, tháinig an tAontas Eorpach agus an Ríocht Aontaithe ar chomhaontú trí 

idirbheartaíocht ina leagtar amach na socruithe maidir le tarraingt siar na Ríochta Aontaithe 

(dá ngairfear “an Comhaontú um Tharraingt Siar” anseo feasta), ag féachaint don chreat don 

chaidreamh a bheidh aici leis an Aontas sa todhchaí.  

An 25 Samhain 2018, d’fhormhuinigh (Art. 50) an Chomhairle Eorpach an Comhaontú um 

Tharraingt Siar agus rinne sí Dearbhú Polaitiúil a fhormheas ina leagtar amach an creat don 

chaidreamh a bheidh ann amach anseo idir an tAontas Eorpach agus an Ríocht Aontaithe (an 

“Dearbhú Polaitiúil”), mar a comhaontaíodh é ar leibhéal na n-idirbheartaithe. Sna ráitis le 

miontuairiscí chruinniú na Comhairle Eorpaí an 25 Samhain 2018, tá dhá ráiteas ón 

gCoimisiún agus ón gComhairle Eorpach curtha isteach: dearbhú léiritheach maidir le 

hAirteagal 184 den Chomhaontú um Tharraingt Siar, agus dearbhú maidir le raon feidhme 

críochach na gcomhaontuithe a bheidh ann amach anseo. An 5 Nollaig 2018, chuir an 

Coimisiún i láthair tograí le haghaidh Cinneadh ón gComhairle maidir le síniú, thar ceann an 

Aontais Eorpaigh agus an Chomhphobail Eorpaigh do Fhuinneamh Adamhach, an 

Chomhaontaithe maidir le Ríocht Aontaithe na Breataine Móire agus Thuaisceart Éireann a 

bheith ag tarraingt siar as an Aontas Eorpach agus as an gComhphobal Eorpach do 

Fhuinneamh Adamhach (COM(2018) 833), agus Cinneadh ón gComhairle maidir le tabhairt i 

gcrích an Chomhaontaithe maidir le Ríocht Aontaithe na Breataine Móire agus Thuaisceart 

Éireann a bheith ag tarraingt siar as an Aontas Eorpach agus as an gComhphobal Eorpach do 

Fhuinneamh Adamhach (COM(2018)834). 

An 11 Eanáir 2019, ghlac an Chomhairle Cinneadh (AE) 2019/274 lena n-údaraítear síniú an 

Chomhaontaithe um Tharraingt Siar
1
 agus tharchuir sí an Dréacht-Chinneadh ón gComhairle 

maidir le tabhairt i gcrích an Chomhaontaithe um Tharraingt Siar chuig Parlaimint na hEorpa 

chun a toiliú a fháil.  

Mar sin féin, ní bhfuair Rialtas na Ríochta Aontaithe an tacaíocht ba ghá óna Pharlaimint 

chun leanúint le síniú agus daingniú an Chomhaontaithe um Tharraingt Siar agus d’iarr sé ar 

an gComhairle Eorpach síneadh a chur leis an tréimhse dá bhforáiltear in Airteagal 50(3) 

CAE. Thug an Chomhairle Eorpach síneadh ar dtús go dtí an 12 Aibreán 2019
2
, agus ina 

dhiaidh sin thug sí síneadh breise go dtí an 31 Deireadh Fómhair 2019
3
. Dá thoradh sin, 

b’éigean dáta theacht i bhfeidhm an Chomhaontaithe um Tharraingt Siar a choigeartú dá réir 

                                                 
1
 Cinneadh (AE) 2019/274 ón gComhairle an 11 Eanáir 2019 maidir le síniú, thar ceann an Aontais 

Eorpaigh agus an Chomhphobail Eorpaigh do Fhuinneamh Adamhach, an Chomhaontaithe maidir le 

Ríocht Aontaithe na Breataine Móire agus Thuaisceart Éireann a bheith ag tarraingt siar as an Aontas 

Eorpach agus as an gComhphobal Eorpach do Fhuinneamh Adamhach (IO L 47I, 19.2.2019, lch. 1). 

Foilsíodh téacs an Chomhaontaithe um Tharraingt Siar atá i gceangal le Cinneadh (AE) 2019/274 in 

IO C 66 I, 19.2.2019, lch. 1. 
2
 Cinneadh (AE) 2019/476 ón gComhairle Eorpach arna dhéanamh i gcomhaontú leis an 

Ríocht Aontaithe an 22 Márta 2019 lena gcuirtear síneadh leis an tréimhse faoi Airteagal 50(3) CAE 

(IO L 80 I, 22.3.2019, lch. 1). 
3
 Cinneadh (AE) 2019/584 ón gComhairle Eorpach arna dhéanamh i gcomhaontú leis an 

Ríocht Aontaithe an 11 Aibreán 2019 lena gcuirtear síneadh leis an tréimhse faoi Airteagal 50(3) CAE 

(IO L 101, 11.4.2019, lch. 1). 

agus, ar thogra ón gCoimisiún (COM(2019)97), ghlac an Chomhairle, an 13 Aibreán 2019, 

Cinneadh 2019/642 lena leasaítear Cinneadh (AE) 2019/274 maidir le síniú théacs oiriúnaithe 

an Chomhaontaithe um Tharraingt Siar
4
.  

Tar éis gur éirigh Theresa May as a hoifig mar Phríomh-Aire na Ríochta Aontaithe, d’iarr 

Rialtas nua na Ríochta Aontaithe go ndéanfaí an Prótacal maidir le hÉirinn/Tuaisceart Éireann 

a ghabhann leis an gComhaontú um Tharraingt Siar a d’fhormhuinigh an Chomhairle Eorpach 

an 25 Samhain 2018, go ndéanfaí an Prótacal sin a ionadú. Ina theannta sin, d’iarr Rialtas na 

Ríochta Aontaithe go ndéanfaí leasuithe ar an Dearbhú Polaitiúil lena leagtar amach an creat 

don chaidreamh sa todhchaí idir an tAontas Eorpach agus Ríocht Aontaithe na Breataine 

Móire agus Thuaisceart Éireann (dá ngairtear “an Dearbhú Polaitiúil”
5
 anseo feasta) a 

aontaíodh an 25 Samhain 2018 d’fhonn léiriú a thabhairt ar an leibhéal uaillmhéine éagsúil atá 

ag Rialtas na Ríochta Aontaithe i dtaca leis an gcaidreamh sa todhchaí leis an Aontas. 

Atosaíodh an plé idir idirbheartaithe an Aontais agus na Ríochta Aontaithe i Meán Fómhair 

2019.  

An 17 Deireadh Fómhair 2019, tháinig na hidirbheartaithe ar chomhaontú i dtaca le téacs 

athbhreithnithe den Phrótacal maidir le hÉirinn/Tuaisceart Éireann agus maidir leis na 

hoiriúnuithe teicniúla riachtanacha ar Airteagail 184 agus 185 den Chomhaontú um 

Tharraingt Siar, agus maidir le leagan athbhreithnithe den Dearbhú Polaitiúil. Chuir Rialtas na 

Ríochta Aontaithe in iúl gur dheonaigh sé formheas i leith an dá théacs a comhaontaíodh ar 

leibhéal na n-idirbheartaithe an 17 Deireadh Fómhair 2019. An dáta céanna, ar bhonn moladh 

ó Uachtarán an Choimisiúin, d’fhormhuinigh an Chomhairle Eorpach an Comhaontú 

athbhreithnithe um Tharraingt Siar agus d’fhormheas sí an Dearbhú Polaitiúil athbhreithnithe, 

mar a comhaontaíodh ar leibhéal na n-idirbheartaithe. Is gá, dá bhrí sin, Cinneadh (AE) 

2019/274 maidir le síniú an Chomhaontaithe um Tharraingt Siar a leasú dá réir.   

 

                                                 
4
 Cinneadh (AE) 2019/642 ón gComhairle an 13 Aibreán 2019 lena leasaítear Cinneadh (AE) 2019/274 

maidir le síniú, thar ceann an Aontais Eorpaigh agus an Chomhphobail Eorpaigh do Fhuinneamh 

Adamhach, an Chomhaontaithe maidir le Ríocht Aontaithe na Breataine Móire agus Thuaisceart 

Éireann a bheith ag tarraingt siar as an Aontas Eorpach agus as an gComhphobal Eorpach do 

Fhuinneamh Adamhach. (IO L 110 I, 25.4.2019, lch. 1). Foilsíodh téacs an Chomhaontaithe um 

Tharraingt Siar atá i gceangal le Cinneadh (AE) 2019/642 in IO C 144 I, 25.4.2019, lch. 1. 
5
 Foilsíodh téacs an Dearbhaithe Pholaitiúil in IO C 66 I, 19.2.2019, lch. 1. 

2019/0240 (NLE) 

Togra le haghaidh 

CINNEADH ÓN gCOMHAIRLE 

lena leasaítear Cinneadh (AE) 2019/274 maidir le síniú, thar ceann an Aontais Eorpaigh 

agus an Chomhphobail Eorpaigh do Fhuinneamh Adamhach, an Chomhaontaithe 

maidir le Ríocht Aontaithe na Breataine Móire agus Thuaisceart Éireann a bheith ag 

tarraingt siar as an Aontas Eorpach agus as an gComhphobal Eorpach do Fhuinneamh 

Adamhach 

(Téacs atá ábhartha maidir le LEE) 

TÁ COMHAIRLE AN AONTAIS EORPAIGH, 

Ag féachaint don Chonradh ar an Aontas Eorpach, agus go háirithe Airteagal 50 de, 

Ag féachaint don togra ón gCoimisiún Eorpach, 

De bharr an mhéid seo a leanas: 

(1) An 29 Márta 2017, thug an Ríocht Aontaithe fógra don Chomhairle Eorpach go raibh 

sé ar intinn aici tarraingt siar as an Aontas Eorpach agus as an gComhphobal Eorpach 

do Fhuinneamh Adamhach (“Euratom”) i gcomhréir le hAirteagal 50 den Chonradh ar 

an Aontas Eorpach (“CAE”), a bhfuil feidhm aige maidir le Euratom de bhua 

Airteagal 106a den Chonradh ag bunú an Chomhphobail Eorpaigh do Fhuinneamh 

Adamhach. 

(2) I gcomhréir le hAirteagal 50 CAE, tháinig an tAontas Eorpach agus an Ríocht 

Aontaithe ar chomhaontú trí idirbheartaíocht ina leagtar amach na socruithe maidir le 

tarraingt siar na Ríochta Aontaithe, ag féachaint don chreat don chaidreamh a bheidh 

aici leis an Aontas sa todhchaí (“an Comhaontú um Tharraingt Siar”).  

(3) An 11 Eanáir 2019, ghlac an Chomhairle Cinneadh (AE) 2019/274
1
 maidir le síniú an 

Chomhaontaithe um Tharraingt Siar.  

(4) Le Cinneadh (AE) 2019/476
2
, chinn an Chomhairle Eorpach ar dtús, i gcomhaontú leis 

an Ríocht Aontaithe, síneadh a chur leis an tréimhse faoi Airteagal 50(3) CAE go dtí 

                                                 
1
 Cinneadh (AE) 2019/274 ón gComhairle an 11 Eanáir 2019 maidir le síniú, thar ceann an Aontais 

Eorpaigh agus an Chomhphobail Eorpaigh do Fhuinneamh Adamhach, an Chomhaontaithe maidir le 

Ríocht Aontaithe na Breataine Móire agus Thuaisceart Éireann a bheith ag tarraingt siar as an Aontas 

Eorpach agus as an gComhphobal Eorpach do Fhuinneamh Adamhach (IO L 47I, 19.2.2019, lch. 1). 

Foilsíodh téacs an Chomhaontaithe um Tharraingt Siar atá i gceangal le Cinneadh (AE) 2019/274 in 

IO C 66 I, 19.2.2019, lch. 1. 



GA 4  GA 

an 12 Aibreán 2019. Cuireadh síneadh breise leis an tréimhse sin go dtí an 31 

Deireadh Fómhair 2019 le Cinneadh (AE) 2019/584 ón gComhairle Eorpach,
3
 arna 

dhéanamh i gcomhaontú leis an Ríocht Aontaithe.  

(5) Dá thoradh sin, b’éigean dáta theacht i bhfeidhm an Chomhaontaithe um Tharraingt 

Siar a choigeartú dá réir, agus leasaíodh Cinneadh (AE) 2019/274 maidir le síniú an 

Chomhaontaithe um Tharraingt Siar chun téacs oiriúnaithe an Chomhaontaithe um 

Tharraingt Siar a chur san áireamh
4
.  

(6) Tar éis caibidlíocht idir idirbheartaithe an Aontais agus na Ríochta Aontaithe le linn 

mhí Mheán Fómhair agus mhí Dheireadh Fómhair 2019, thángthas ar chomhaontú i 

dtaca le téacs athbhreithnithe den Phrótacal maidir le hÉirinn/Tuaisceart Éireann a 

chuirtear san áireamh sa Chomhaontú um Tharraingt Siar agus i dtaca le hoiriúnuithe 

teicniúla riachtanacha ar Airteagail 184 agus 185 den Chomhaontú sin. An 17 

Deireadh Fómhair 2019, d'fhormhuinigh an Chomhairle Eorpach an Comhaontú 

leasaithe um Tharraingt Siar. 

(7) Ba cheart, dá bhrí sin, Cinneadh (AE) 2019/274 a leasú dá réir. 

(8) Mar a fhoráiltear in Airteagal 50(4) CAE, níor ghlac an Ríocht Aontaithe páirt i bplé 

na Comhairle faoin gcinneadh seo ná faoina ghlacadh, 

TAR ÉIS AN CINNEADH SEO A GHLACADH: 

Airteagal 1 

Cuirtear an méid seo a leanas in ionad an dara mír d’Airteagal 1 de Chinneadh (AE) 

2019/274: 

'Tá téacs an Chomhaontaithe, mar a leasaíodh é, i gceangal leis an gCinneadh seo.' 

 

Airteagal 2 

Cuirtear téacs an Chomhaontaithe leasaithe atá i gceangal leis an gCinneadh seo in ionad 

théacs an Chomhaontaithe atá i gceangal le Cinneadh (AE) 2019/274. 

                                                                                                                                                         
2
 Cinneadh (AE) 2019/476 ón gComhairle Eorpach arna dhéanamh i gcomhaontú leis an 

Ríocht Aontaithe an 22 Márta 2019 lena gcuirtear síneadh leis an tréimhse faoi Airteagal 50(3) CAE 

(IO L 80 I, 22.3.2019, lch. 1). 
3
 Cinneadh (AE) 2019/584 ón gComhairle Eorpach arna dhéanamh i gcomhaontú leis an 

Ríocht Aontaithe an 11 Aibreán 2019 lena gcuirtear síneadh leis an tréimhse faoi Airteagal 50(3) CAE 

(IO L 101, 11.4.2019, lch. 1). 
4
 Cinneadh (AE) 2019/642 ón gComhairle an 13 Aibreán 2019 lena leasaítear Cinneadh (AE) 2019/274 

maidir le síniú, thar ceann an Aontais Eorpaigh agus an Chomhphobail Eorpaigh do Fhuinneamh 

Adamhach, an Chomhaontaithe maidir le Ríocht Aontaithe na Breataine Móire agus Thuaisceart 

Éireann a bheith ag tarraingt siar as an Aontas Eorpach agus as an gComhphobal Eorpach do 

Fhuinneamh Adamhach. (IO L 110 I, 25.4.2019, lch. 1). Foilsíodh téacs an Chomhaontaithe um 

Tharraingt Siar atá i gceangal le Cinneadh (AE) 2019/642 in IO C 144 I, 25.4.2019, lch. 1. 

Airteagal 3 

Tiocfaidh an Cinneadh seo i bhfeidhm an dáta a ghlacfar é.  

Arna dhéanamh sa Bhruiséil, 

 Thar ceann na Comhairle 

 An tUachtarán 


